
Donostian, 2020ko ekainaren 19an

UDALBATZAREN IDAZKARI NAGUSIARI

KONTROL MOZIOA, LOURDES TXIKI BIRLANDATZEARI BURUZKOA

Elkarrekin Donostia udal  taldeko zinegotzi  Haizea Garay  Gallastegui  naizen honek,  Udalbatzaren

Araudi  Organikoaren  98.  artikuluaren  babesean,  honako  KONTROL  MOZIO  hau  aurkezten  dut,

LURRALDE GARAPEN ETA PLANIFIKAZIO BATZORDEAn Lourdes Txiki birlandatzeari buruz egindako

interpelazioaren ondorioz.

JUSTIFIKAZIOA

Lourdes Txiki  hegalean 2 hektarea baino gehiago moztu zituzten, Ekintza Ikastolaren ondoko 50

metroko zerrendan zuhaitzak  kentzeko agindu baten ondorioz,  eta,  ondorioz,  babestuta zegoen

baso misto bat suntsitu zuten —batez ere, haritzez eta gaztainez osatua—, eta ingurumenean kalte

larriak eragin zituzten (pistak irekitzea, lurzorua higatzea, etab.).

Une hartan, Foru Aldundiak berak obrak geldiarazi behar izan zituen, kalte handiagorik gerta ez

zedin. Zehapen espediente bat hasi zuen, mozketak ez baitzuen beharrezko baimenik, eta erakunde

horren  esku  hartzeari  esker,  gaur  egun  dauden  zuhaitzek  zutik  iraun  dute. Orduan,  Udaleko

Ekologiako  zinegotziak  berak  onartu  zuen,  kautelazko  etenaren  aginduan,  mozketa  “Udalaren

baimenean ezarritakoa baino handiagoa” zela. Zehazki, aginduan adierazitako zerrendaren bikoitza

moztu zuten.

Hori  dela  eta,  Donostiako  Udalak  bere  gain  hartu  zuen  ingurua  lehengoratzeko  proiektua

diseinatzeko  baliabideak  jartzearena,  eta,  horretarako,  Ikerlur  enpresari  eskatu  zion  hegaleko

ingurumena  egonkortzeko  eta  lehengoratzeko  proiektua  idazteko. Asmo  onekotzat  baina  ez

nahikotzat  eman  zuten  basoa  berritzeko  lehen  proiektu  hori  Bioaniztasunaren  eta  Ingurumen

Kalitatearen Atalak eta Gipuzkoako Foru Aldundiko Mendietako eta Natura Inguruneko Zuzendaritza

Nagusiak, eta, bestalde, espezie inbaditzaile bat sartzea proposatzen zuen.

Hori ikusita, 2018ko apirilean Irabazi Donostiak udal Gobernuari proposatu zion Lourdes Txikiren

hegalean landareak aldatzeko proposamen  aukera bat idaztea, lur horren ingurumen lehengoratze

egokia ziurtatzeko. 

Hala, lehen landatze proiektua baztertu ondoren, denbora igaro da eta ez dute ezer egin inguru

horretan. Horri esker, espezie aloktonoak garatu, hedatu eta gero errotuago daude eta hegalean.

Landare lehengoratze hori egitea erabaki zutenetik hiru urte bete direnez, eta udal Gobernuak ezer

egin  ez  duenez,  hainbat  talde  ekologistek  hazien  landaketa  sinboliko  bat  egin  zuten  udal

Gobernuaren eraginkortasun eza gogorarazteko, ez baitu egin agindutako birlandaketa.

Urtarrileko batzordeetan, Ekologiako zinegotzi ordezkariari interpelazioa egin genion, jakiteko nola

egingo  zuen  udalak  hegaleko  ingurumena  lehengoratzeko  lana,  eta  haietan  jakinarazi  ziguten

Udaleko  Ingurumen Sailak  bigarren  birlandatze  proposamen bat  zuela,  Hirigintza  Sailak  aztertu

beharrekoa.

Lourdes Txikiren hegala berriro landatzeko  bigarren proposamena,  Basoinsa SL enpresak egina,

Ingurumeneko Kontseilu Sektorialean aurkeztu zuten, aurtengo otsailaren 25ean izandako bilkuran.

Bigarren proposamen horretan  espezie  aloktonoen kontra jardutea  aurreikusita  dago,  horiek  ez

daitezen oztopo izan hegaleko landaretza autoktonoa lehengoratzeko. Bost urtean ezartzeko asmoa

dute, eta, jakina, inbertsio ekonomikoa behar du, 2017an legez kanpoko mozketa egin zenetik hazi

diren espezie inbaditzaileak kentzeko.

Inbertsio  ekonomiko  hori  nahiko  garestia  da,  hain  zuzen  ere,  hegalean  espezie  inbaditzaileek

hedatzen eta sustraitzen bi urte eman dituztelako. Baina ingurumena lehengoratzeko lanean aritu

gabe denborak aurrera egin ahala, zailagoa izango da erauztea.

Udalak  orain  berreskuratze  proiektu  egoki  bat  duenez,  eta  Inguruen  Kontseiluko  kideak  ados

daudenez,  Kontseiluan  bertan  adierazi  zieten  proposamena  Hirigintza  Zuzendaritzara  eramango

zutela. Kontseiluko kideek eskatu zuten urratsak arintzeko eta baso berritzea ahalik eta azkarren

egiteko.

Horren ondorioz, Hirigintza Sailak lehengoratzeko proposamena jabeei helaraztea izango litzateke

hurrengo pausua, egin egin dezan, eta, jabeak uko eginez gero, Udalak mendi hegalean haren ordez

jardutea. Hori  dela  eta,  eta  gaiaren egoera  zein zen  jakiteko,  Hirigintzako zinegotzi  ordezkariari

interpelazioa  egin  genion  hil  honetan  gai  horri  buruz  batzordean. Batzordean  Hirigintzako

zinegotziarengandik jaso genuen erantzuna harrigarria izan zen, ezbairik gabe, jakinarazi baitzuen ez

ziola eskatuko jabeari eragindako kalteak bere gain hartzeko, ezta, beraz, beharrezko ingurumen

lehengoratzea  ere. Era  berean,  adierazi  zuenez,  jarduketa  hori  Hirigintza  Departamentuaren

eskumenak gainditzen dituen Ingurumena Hobetzeko Proiektu bati dagokio. 

Udalak bere gain hartu du kalte hori berreskuratzeko ardura, eta Ingurumen Zuzendaritzak ikerlanak

egiteko kontratazioari ekin dio hura berreskuratzeko. Ez dugu ulertzen zergatik ez duen jarraitzen 

Gobernuak behar diren jarduerak egiten, azkenean ingurumen konponketa egin dadin. Batez ere, 

esan ohi dugunez, hura eginaraztea atzeratzeak are gehiago atzeratuko du mendi hegalaren 

leheneratzea, eta horren kostua ere gero eta handiagoa izango da.

Hori dela eta, honako hau aurkezten dugu

KONTROL MOZIOA 

1. Donostiako Udalbatzak udal Gobernuari hertsatuki eskatzen dio Lourdes Txikiren lursailaren 

jabeari eska diezaiola Lourdes Txikiren hegala ingurumenaren aldetik lehengoratzeko, 

aurtengo otsailean Ingurumen Kontseilu Sektorialean aurkeztutako birlandatze 

proposamenaren bidetik.

2. Donostiako Udalbatzak udal Gobernuari hertsatuki eskatzen dio ikuskatzeko ea jabeak 

hegala egonkortzeko behar diren obra guztiak egin dituen eta, bestela, jabeari egonkortzeko 

eska diezaion.

3. Donostiako Udalbatzak udal Gobernuari hertsatuki eskatzen dio, Lourdes Txikiren hegaleko 

ingurumena lehengoratzearekin jabeak ados ez dagoela adieraziz gero, haren ordez 

lehengoratzeari ekiteko.

4. Donostiako Udalbatzak udal Gobernuari hertsatuki eskatzen dio Ingurumeneko Aholku 

Kontseiluan Lourdes Txikiko ingurumena berreskuratzeko jarduera kronograma aurkez 

dezala.

Haizea Garay Gallastegui,
Elkarrekin Donostiako zinegotzia.


